
O‘zbekiston Respublikasining “Davlat tili haqida”gi Qonuni qabul 

qilinganlgiga 31 yil to‘lganligi munosabati bilan  hamda O‘zbekiston Respublikasi 

Prezidentining “O‘zbek tilining davlat tili sifatidagi nufuzini va mavqeyini tubdan 

oshirish chora-tadbirlari to‘risida”gi PF-5850-son Farmonida ko‘zda tutilgan 

“O‘zbek tili bayrami kuni”ni keng nishonlash, jumladan: O‘zbek tilini davlat tili 

sifatida  nufuzini oshirish va qo‘llanish ko‘lamini yanada kengaytirish; Davlat tilini 

milliy qadriyat sifatida e’zozlash; unga nisbatan milliy g‘urur hissini kuchaytirish 

va targ‘ib etish; O‘zbek tilining xalqaro mavqeyini mustahkamlash maqsadida  

Buxoro muhandislik-texnologiya instituti “O‘zbek tili va adabiyoti” kafedrasida 

2020-yil 23-oktabrda “O‘zbek tilining yangilanayotgan O‘zbekiston milliy 

yuksalishida tutgan o‘rni va ahamiyati” mavzusida Respublika masofaviy ilmiy-

amaliy anjumani o‘tkazildi. To‘plamga mazkur anjuman materiallari kiritilgan. 

istiqbollarini belgilaydi. Nutqning  ko‘p qirrali xususiyatlari ta'lim darajasi va 

ixtisoslashuvini tanlash imkoniyatini yaratadi va shu bilan talabalarning ta'lim 

sohasida ham, kasbiy ixtisoslashuv sohasida ham turli ehtiyojlari va qiziqishlarini 

amalga oshiradi. Jismoniy tarbiya sohasida kadrlar tayyorlash va yangi 

ixtisosliklarni shakllantirishda nutqning ahamiyati cheksiz. Ular  ideal holda aniq 

ijtimoiy talabga javob berishi kerak. Aynan shu narsa har doim nafaqat o‘z-o‘zini 

tarbiyalash qobiliyatini, balki kasbiy faoliyat sohasida tezkor navigatsiya qilish 

qobiliyatini shakllantiradi, keng ixtisoslashuvga ega bo‘ladi, shu bilan jamiyatning 

ijtimoiy-iqtisodiy rivojlanishi natijasida yuzaga keladigan talabni oldindan biladi. 

Zamonaviy jismoniy tarbiyaning taraqqiyot  modeli ta'limning  mohiyatini, uning 

shaxs va jamiyat bilan bog'liq maqsadlarini, munosabatlari va vazifalarini 

belgilaydigan qadriyatlar tizimiga asoslangan. Uning mazmuni o‘zgaruvchan 

ijtimoiy-iqtisodiy sharoitlarga moslashish va ularga mos keladigan  turidagi ta'lim 

modeliga mos kelishi kerak. Ta'lim mazmuni rivojlanishining asosiy 

tendensiyalariga kiruvchi, ijtimoiy-antropologik yondashuvning ustunligini 

mustahkamlash; insonni tushunishni yanada to‘liqroq tushunish; gumanitar 

bilimlar va gumanitar tadqiqotlar ijtimoiy yo‘naltirilganligi; tabiiy va gumanitar 

fanlarni birlashtirish tendensiyasi, ta'limning yanada mazmuni va tuzilishi talab 

etiladi. Demak, qaysi sohani olmaylik, inson o‘z hayotida til va nutqning o‘rni 

nihoyatda muhimligini anglaydi. 

БухДУ доценти 

Ўзбекистон топонимиясида турли морфологик бирликларни кузатиш 

мумкин. Булар сирасига от, феъл, сифат каби фаол қўлланадиган, равиш, 

олмош, сон каби миқдоран кўп бўлмаган номлар ҳам учрайди. Биз ушбу 

ахборотда топонимлар таркибида кузатиладиган айрим шаклан сонга ўхшаш, 

мазмунан эса сон – миқдор билан боғлиқ бўлмаган маъноларни ифодалаган 

бирликлар борасидаги қарашларимизни баён этамиз. 

 Мамлакатизнинг турли ҳудудларида бир, уч, тўрт, беш ва бошқа сўзлар 

иштирокидаги номларни учратиш мумкин. Ушбу номларнинг айримларида 

сонлар ўз асл вазифаси – миқдорни ифодалашга хизмат қилса, айримларида 

эса миқдор билан алоқадор бўлмаган маъноларда қўлланган. 

 Бир сўзи. Ушбу сўз Биркунлик топоними таркибида учрайди. Мазкур 

топоним Қашқадарё вилояти Китоб туманидаги қишлоқ номидир. Маҳаллий 

аҳоли топонимнинг этимони сифатида қишлоқнинг Китоб шаҳри марказидан 

бир кунлик йўл бўлганлиги билан изоҳлайди. Аслида топоним Бургутли 

шаклида бўлиб, туркий қавм номларидан бири саналади [1, 63]. Топоним 

товуш ўзгаришига учраган.  

 Уч сўзи. Бу сўз Учкўрпа, Учтепа, Учтут, Учуйлик, Учуруғ, Учқиз, 

Учқора каби топонимлар таркибида учрайди. Мазкур топонимлар 

таркибидаги уч сўзи турли маъно қирраларини намоён этган. Жумладан, 

Учтепа топонимидаги уч сўзи ёнма-ён ёки яқин масофада жойлашган учта 

тепа, шунингдек уч – белгиланган ҳудуднинг ёки нарсанинг охири, сўнгги 

жойи [2, 264] каби маънони ҳам ифодалайди. Демак, топоним тепа 

индикатори билан боғлиқ ҳолда пайдо бўлган. Худди шундай ҳолатни Учтут 

топонимида ҳам кузатиш мумкин. 

 Учуйлик топоними этноним асосида пайдо бўлган [3, 133]. Демак, 

мазкур топоним таркибидаги уч морфемаси алоҳида ажратилмайди. Бу 

топонимга учуйли этноними асос бўлганлиги сабабли уч сўзи сон – миқдор 

маъносини ифодаламайди ва ҳ.к. 

 Учқиз топонимини этимологик таҳлил қилган проф. Т.Нафасов учқиз – 

тиклик кўлами баланд бўлган, усти чоштепа сингари сиртли бўлган тепалик, 

дея таъриф берган [2, 265]. Демак, учқиз аслида учқуз бўлиб, тепалик турини 

ифодалайди. Айтиш мумкинки, Учқиз топоними таркибида ҳам сон 

маъносидаги сўз мавжуд эмас. 

 Тўрт сўзи. Мазкур сўз Тўртайғир, Тўрткўл, Тўртоғайни, Тўрттом, 

Тўртуйлик каби топонимлар таркибида учрайди. Айтиш лозимки, қайд 

этилганлардан фақат Тўрттом топоними таркибида сон маъносидаги сўз 

иштирок этган [2, 256]. Топоним тўрт (4) уй маъносига эга. Бу ном мазкур 

жойда биринчи қурилган тўрт уй сабабли пайдо бўлган.  

Тўрткўл/Тўртгул топонимига шарҳ берган атоқли шарқшунос 

В.В.Бартольд тўрткўл – чолдевор, вайрон бўлган девор, қўрғон харобаси 

эканлиги ҳақида изоҳ қолдирган [4, 199]. Т.Нафасов тўрткўлни тўртбурчак 

сўзи асосида пайдо бўлган, деб қайд этган. Манбаларда Тўртайғир, 

Тўртоғайни, Тўртуйлик каби номлар этнонимлар асосида шаклланганлиги 

қайд этилган [5, 116;]. Тўртайғир, тўртоғайни, тўртуйли этнонимлари 

қипчоқларнинг уруғларидан бири саналади. Демак, бу номлар таркибида ҳам 

тўрт сони мавжуд эмас. 

Беш сўзи. Ушбу сўз қатнашган топонимлар Ўзбекистоннинг барча 

ҳудудларида учрайди. Жумладан, Бешариқ, Бешбек, Бешбола/Бешбўла, 

Бешбулоқ, Бешгумбаз, Бешдара, Бешдарак, Бешёғоч, Бешкал, Бешкалтак, 

Бешкапа, Бешкент, Бешкўса, Бешмачит, Бешнова, Бешпайкал, Бешпанжа, 

Бешсари, Бешта, Бештанга, Бештаноб, Бештахта, Бештерак, Бештут, 

Бештўла, Бешуйли, Бешчашма, Бешэркак, Бешўчоқ, Бешўғил, Бешқиз, 

Бешқозоқ, Бешқўл, Бешқўрғон, Бешқўтон кабилар. 

Юқорида қайд этилган топонимлардан Бешбола/Бешбўла, Бешкал, 

Бешкалтак, Бешкўса, Бешсари, Бешуйли, Бешэркак, Бешўғил, кабилар 

этнонимдир. Хусусан, Бешбола/Бешбўла – қўнғиротларнинг ойинни 

бўлимига, шунингдек, Зарафшон водийсидаги қорақалпоқларнинг, 

Сурхондарё туркманжузларининг, Фарғона қипчоқларининг, Зарафшон сариқ 

қипчоқларининг бир уруғи; Бешкал – манғит, юз ва ўзбеклашган арабларнинг 

уруғ тармоғи [2, 58]; Бешкалтак – қўнғиротлар қўштамғали бўлимига мансуб 

кал уруғининг бир тармоғи, қипчоқларнинг бир уруғи [2, 59]; Бешкўса – 

Қашқадарё ва Сурхондарё қўнғиротларининг очамайли, майдатўда 

уруғларининг бир тармоғи, қўнғиротларнинг қўштамғали бўлимидаги уруғ 

номи ҳамда Сурхондарё туркманжузларининг жилонтамғали бўлимига 

мансуб уруғ номи [6, 90-93]; Бешсари – қипчоқларнинг бир уруғи; Бешуйли – 

уйли уруғининг тармоғи [3, 37]; Бешэркак – қўнғиротларнинг вохтамғали 

бўлимига мансуб уруғ номи [7, 34]; Бешўғил – қўнғиротларнинг вохтамғали 

бўлимидаги болғали тармоғига мансуб уруғ номи [2, 61]. 

Бешариқ, Бешбулоқ, Бешдарак, Бешёғоч, Бешкапа, Бешкент, Бешмачит, 

Бешнова, Бешпайкал, Бешпанжа, Бешта, Бештахта, Бештерак, Бештут, 

Бештўла, Бешчашма, Бешўчоқ, Бешқиз, Бешқозоқ, Бешқўл, Бешқўрғон, 

Бешқўтон топонимларининг айримларида беш рақами, айримларида эса беш 

сўзининг миқдоран кўп, анча, бир нечта каби маънолари мужассамлашган. 

Бешбек топоними товуш ўзгариши орқали пешпек сўзидан ҳосил бўлган. 

Пешпек – бир неча тепалар яқинида бўлган қишлоқ мъносига эга бўлиб, 

Бешбек товуш ўзгариши натижасида юзага келган.  

Хуллас, топонимияда сон шаклидаги бирликлар иштирокидаги номлар 

кўплаб учрайди. Уларнинг кўпчилигида сон шаклидаги бирликлар миқдор 

ифодалашга хазмат қилмайди. Топонимлар таркибидаги олти, етти, саккиз, 

ўн икки, қирқ, юз, минг каби сўзларни тадқиқ қилиш эса кейинги 

изланишларда ўз ечимини топади деб ўйлаймиз. 

